
Монгол Улсын Их Хурлын 2008 оны намрын ээлжит чуулганы Хууль зүйн байнгын хорооны 2009 оны 1 дүгээр сарын 13-ны өдөр /Мягмар гараг/-ийн хуралдаан 14 цаг 50 минутад Төрийн ордны “В” танхимд эхлэв.


Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж хуралдааныг даргалав.


Хуралдаанд ирвэл зохих 17 гишүүнээс 9 гишүүн ирж, 52.9 хувийн ирцтэй байв. Үүнд:

Чөлөөтэй: Х.Жекей, Х.Баттулга, Э.Мөнх-Очир, С.Баяр, Д.Одбаяр, З.Энхболд
                    Ц.Элбэгдорж      


Өвчтэй: Э.Бат-Үүл.
Нэг. Үндсэн хуулийн Цэцийн 2008 оны 10 дугаар дүгнэлтийн тухай /Монгол Улсын Их Хурлын тухай хуулийн 24 дүгээр зүйлийн 24.7 дахь хэсгийн “… санал нэгдсэн дүгнэлт гарган …” гэсэн нь Үндсэн хуулийн холбогдох заалтыг зөрчсөн эсэх тухай/

Хэлэлцэж буй асуудалтай холбогдуулан Үндсэн хуулийн Цэцийн гишүүн Ж.Болдбаатар, Улсын Их Хурлын Тамгын газрын ахлах зөвлөх Н.Цогтсайхан нар байлцав.

Улсын Их Хурал дахь Ардчилсан намын бүлгийн дарга Ч.Сайханбилэг хэлэлцэж буй асуудалтай холбогдуулан Ардчилсан намын бүлэг хуралдаанаас албан ёсоор завсарлага авч байгааг мэдэгдэв. 

Завсарлага авч байгаатай холбогдуулан Хууль зүй, Дотоод хэргийн сайд Ц.Нямдоржийн асуусан асуултад УИХ-ын гишүүн Ч.Сайханбилэг хариулж, тайлбар хийв. 

Улсын Их Хурлын гишүүн Р.Гончигдорж санал хэлэв.  

Хоёр. Бусад. /Ажлын хэсэг байгуулах тухай/

Хэлэлцэж буй асуудалтай холбогдуулан Улсын Их Хурлын Тамгын Газрын ахлах зөвлөх Н.Цогтсайхан байлцав.

“Ажлын хэсэг байгуулах тухай” Байнгын хорооны тогтоолын төслийн талаар Улсын Их Хурлын гишүүн Ж.Сүхбаатар танилцуулав.

Уг асуудалтай холбогдуулан УИХ-ын гишүүн Д.Лүндээжанцан, Ч.Сайханбилэг, нарын асуусан асуултад УИХ-ын гишүүн Ж.Сүхбаатар хариулж тайлбар хийв. 

УИХ-ын гишүүн Р.Гончигдорж, Ч.Сайханбилэг, Д.Оюунхорол Д.Лүндээжанцан нар санал хэлэв. 

Ж.Сүхбаатар: “Зарим яам агентлагуудын үйл ажиллагаатай танилцах үүрэг бүхий ажлын хэсэг байгуулах тухай” Хууль зүйн байнгын хорооны тогтоолын төслийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Ж.Сүхбаатар: “Авилгын эсрэг хуулийн хэрэгжилттэй танилцах үүрэг бүхий ажлын хэсэг байгуулах тухай” Хууль зүйн байнгын хорооны тогтоолын төслийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Хуралдаан 15 цаг 10 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН 

    ХОРООНЫ ДАРГА   





Х.ЖЕКЕЙ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Б.ЭНХМАА
МОНГОЛ УЛСЫН ИХ ХУРЛЫН 2008 ОНЫ НАМРЫН ЭЭЛЖИТ

ЧУУЛГАНЫ ХУУЛЬ ЗҮЙН БАЙНГЫН ХОРООНЫ 

2009 ОНЫ 1 ДҮГЭЭР САРЫН 13-НЫ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ж.Сүхбаатар: Та протоколд нь оруулж хэл л дээ. Та сая зүгээр хэлчихлээ ш дээ. Аан за. Энэ дээр юу яачихъя. 

За эрхэм гишүүдийн энэ өдрийн амгаланг айлтгая. За Үндсэн хуулийн бас баярын мэндийг хүргэж байна. За манай байнгын хорооны дарга тусгай ажилтай болоод ингээд гадагшаа явсан байна. Манай хэлэлцэх асуудал дээр хоёр асуудал тавьсны сая эхний асуудлаар хэлэлцэх асуудлаар түрүүн өглөө энэ Төрийн байгуулалтын байнгын хороон дээр Ардчилсан намын бүлэг байнгын хороон дээр завсарлага авсан. Сая энэ бидний хэлэлцэх гэж байгаа энэ Үндсэн хуулийн цэцийн 2008 оны 10 дугаар дүгнэлтийн хэлэлцэх асуудлаар Сайханбилэг дарга завсарлага хүсч байна. Ингэхээр завсарлага чинь хэдий хүртэл үргэлжлэх юм бэ энд. Хугацааг нь асууж бай, асууж байя гэж ярьцгаагаад байгаа ш дээ. Аан. Та хэдий хэрийн хугацаагаар авч байгаа юм бэ,  энэ чинь хугацаагаа асууж байя гээд байгаа биз дээ. 

Ц.Нямдорж: Би нэг юм хэлэх үү.

Ж.Сүхбаатар: За Нямдорж дарга. 

Ц.Нямдорж: Завсарлага авах эрх нь байж л байгаа л даа. Ямар хугацаагаар завсарлага авах вэ гэдгээ тодорхой болгомоор байна л даа. Энэ Цэцийн дүгнэлтээс шалтгаалаад хуулийн хоёр заалт илт зөрчигдөөд яваад байгаа ш дээ. 

Нэгдүгээрт, энэ Цэцийн дүгнэлтийг 14 хоногийн дотор байна уу даа Их Хурал хэлэлцэнэ гэсэн нэг заалт гарцаагүй заалт зөрчигдөж байгаа. 

Хоёрдугаарт, Их Хурлын гишүүний бүрэн эрхийг түдгэлзүүлэх асуудал холбогдох байгууллага оруулж ирвэл хоёр хоногийн дотор хэлэлцэж шийдвэрлэнэ гэсэн заалт зөрчигдөж байгаа. Ингэж улаан цайм хуулийг зөрчиж болж байна уу, үгүй юу. За болдог юм аа гэж бодоход энэний улс төрийн хуулийн үр дагаварыг хэн хариуцах юм бэ? гэдэг асуудал гарна. Эрт орой хэзээ нэгэн цагт хэлэлцэж л таараа ш дээ. Хоёрын хооронд ийм юмаар нэр нүүрээ барж байх хэрэг байгаа юм уу? Энийг би энэ завсарлага авч байгаа хүнээс асуумаар байх юм. 

Ч.Сайханбилэг: Хариулъя. 

Ц.Нямдорж: Хуулийн зөрчлийн улс төрийн энэ хариуцлагыг хэн хүлээх юм бэ? Сайханбилэг дарга хүлээх юм уу гэдэг л асуудал л байна л даа. Одоо яг ний нуугүй ярихад энэ халдашгүй хорооны дөрвөн гишүүн бид нар үүнээс шалтгаалаад хуулийн зөрчилд орчихлоо ш дээ. Ингэж болохгүй биз дээ?

Ж.Сүхбаатар: За Сайханбилэг.

Ч.Сайханбилэг: Өглөө бол Төрийн байгуулалтын байнгын хороон дээр уг нь хугацааг хэлсэн ш дээ, завсарлага авах үндэслэлийгээ. Яагаад гэхлээр зэрэг энэ асуудлыг бол хуучин хуулийнхаа эрх зүйн орчинд нь шийдвэрлэчихээд дараа нь Цэцийн дүгнэлтийгээ аваад шаардлагатай бол тэр хууль муулиа засаад явъя гэдэг үндэслэл хэлсэн. Тийм учраас энэ хүрээндээ завсарлага авах цагийг.

Ж.Сүхбаатар: Тэр хууль муулиа засна гэхээр чинь одоо.

Ч.Сайханбилэг: Бишээ би, та асуудлыг ойлгоогүй, миний хэлж байгааг ойлгосонгүй. Халдашгүй байдлын дэд хороо хуучин хуулийнхаа нөхцөл байдал, хуучин эрх зүйн орчиндоо хуралдаад шийдвэр гаргах ёстой. Тэгэхгүй бол яг энэ халдашгүй байдлын дэд хороо хуралдах ёстой өдөр нь цэцийн дүгнэлт орж ирж энэ хорооны хуралдаан хэвийн явах байдлыг алдагдуулчихаад байгаа ш дээ. Тэрүүгээрээ авна.

Ж.Сүхбаатар: За тэгээд завсарлагыг бол асуудлыг шийдэх үү гэж үзэж байгаа юм уу?

Ч.Сайханбилэг: Ер нь бол тийм. Хариуцлагын тухай асуудлууд яриад байна. Би өглөө Төрийн байгуулалтын байнгын хороон дээр үндэслэлээ хэлсэн. Нямдорж сайд тэр хуралдаан дээр байсан. Аан Цэцийн 1992 оноос 2006 он хүртэл 66 дүгнэлтийн 30 хувь нь цагтаа хэлэлцэгдсэн. 40 хувь нь цагаасаа хоцорч хэлэлцэгдсэн. Аан үлдсэн 30 хувь дээр нь дүгнэлт гараагүй байгаа Их Хурлын. Байдал бол тийм байгаа, зүгээр ер нь энийгээ нийтэд нь засах хэрэгтэй. Ер нь Цэцийн дүгнэлтийг хуулийн 15 хоногийн дотор хэлэлцэнэ гэдгийгээ нэг мөр болгоод, нэг мөр болгох ч юу байхав хууль нь ийм байгаа. Аан энийгээ хуулийн заалтыг  зөрчсөн тохиолдолд Их Хурал өөрөө ямар санкц хүлээж байх юм бэ, ямар хуулийн юу, тэрийгээ бид нар бас дахиад бас Их Хурлын тухай хууль, Дэгийн тухай хууль эд нар ярихдаа нэг мөр бас хамтарч оруулж шийддэг шаардлага байгаа юу гэдэг дээр санал нэг байгаа юм, Нямдорж сайдтай энэ дээр. Аан энэ нь нээх анх удаа болох гэж байгаа юм шиг, бас эргээд нөгөө талаасаа ингээд нэг улс төр ч юм шиг, юу ч юм шиг ийм юм бас битгий болоочээ гэж хүсээд байгаа юм. Ерөөсөө үе үеийн Их Хурлууд дээр энэ дутагдал ажиглагдаж байсан, ажиглагдсаар байгаа. Энийгээ нэг мөр засъя, тэгээд нэг мөр засах гэж байгаа энийг нь зөвхөн энэ нэг хамгийн сүүлийн энэ Цэцийн дүгнэлтэн дээр авч байгаа нэг бүлгийн завсарлагатай битгий холбож бас үзээчээ. 

Ж.Сүхбаатар: За.

Ч.Сайханбилэг: Асуудал бол илүү гүнзгий архаг өвчний шинжтэй байгаа. Ганц симптонтой нь тэмцэхгүй, ерөөсөө энэ угаар нь энэ нэг өвчин мөвчнийгөө янзлаад хууль, эрх зүйн орчныгоо утга учиртай болгоод, Их Хурал ч гэсэн өөрөө бол санкцаа хүлээх ёстой, шинэ нэг хүн дээр хариуцлага хүлээлгэх тухай, үгүй юу гэдгийг маргалгүйгээр ерөөсөө энэ асуудал нь Их Хурал өөрөө ямар санкцтай байж байх юм, ямар хариуцлага хүлээж байх юм, тэр юмнуудыгаа л боловсронгуй болгоё. Тэр юугаараа ойлгоод явчихъя гэж л.

Ж.Сүхбаатар: За. Тэгээд даргын дэргэдэх зөвлөл мөвлөлөөр ярьж байгаад оруулж ирэх байх тээ дараа нь.

Ц.Нямдорж: Үгүй ээ үгүй хөөе.                               

Ж.Сүхбаатар: За Нямдорж дарга. 

Ц.Нямдорж: Наадах чинь ингэж барин тавин бас хамаагүй юм яриад байж болохгүй. Би ч энэ Их Хурлын дарга гэдэг ажлыг чинь нэг хийж хоёр жил хийж үзсэн юм ш дээ. Хүнд ч байсан хэцүү ч байсан хугацаанд нь л асуудлыг оруулаад хэлэлцүүлдэг байсан. Наад 14 хоногийн хугацаанд хэлэлцэнэ гэдэг юм чинь сүүлд хуулинд орсон юм байгаа юм. Урьд нь ийм 14 хоногийн хашилт байгаагүй юм. Тэрэндээ хүрч ярих юм бол хэлэлцэгдэлгүй хоёр, гурван жил болсон ганцхан дүгнэлт байдаг юм. Ийм хачин хачин юм яриад тэгээд урьд нь хууль зөрчигдөж байсан байна, одоо бас зөрччихье яадаг юм гэсэн юм яриад байж болохгүй ш дээ. Хууль зөрчиж байсан болбол таслан зогсоож зөрчлөө арилгаж ажиллах ёстой юм байгаа биздээ. 

Ч.Сайханбилэг: Сүхбаатар даргаа Байнгын хороо хэлэлцээд байгаа юм уу энэ асуудлыг, яах ёстой юм бэ? 

Ж.Сүхбаатар: За яахав ер нь ингээд яригдаад байгаа учраас бас ингээд сонсчихъё. 

Ц.Нямдорж: Нэг намын бүлэг завсарлага авсан нэрийдлээр Халдашгүйн дэд хорооны гишүүдийг хууль зөрчих үйлдэл рүү түлхээд байж болохгүй ш дээ. Энэний хариуцлагыг өөрөө Сайханбилэг хүлээх гэж байгаа юм бол тэрийгээ нийтэд хэлэх хэрэгтэй, хариуцлагыг нь би хүлээнээ, надтай холбоогүй ээ, манай бүлэгтэй холбоотой гэдгээ хэл. 

Ч.Сайханбилэг: Бүлэг хуульд заасны дагуу завсарлага авлаа. 

Ц.Нямдорж: Ингэж мугуйдалж болохгүй ээ. Хуулийн асуудал ярьж байна. Энэ дүгнэлтээ хууль, номынх нь журмаар тэр хэлэлцээд энэ Их Хурал шийдвэрээ гаргамаар байна ш дээ. Хамгийн тодорхойгүй нь хэзээ хүртэл та нар завсарлага авч байгаа юм бэ, үеийн  үед л ингэж байдаг ш дээ. 

Ч.Сайханбилэг: Сая тайлбарлаж хэллээ ш дээ.

Ц.Нямдорж: Хэзээ хүртэл авч байгаа юм бэ?

Ч.Сайханбилэг: Нэг хүртэл нь нэг хүнийг ойлгох хүртэл нь дахин дахин ярьмааргүй байна ш дээ.  

Ц.Нямдорж: Халдашгүй хорооны дэд хороо хэзээ хуралдахыг чи заадаг болчихсон юм уу? Та нар хуучин хуулийнхаа орчноор дүгнэлтээ гарга гэнэ үү юу гэнэ үү. 

Ч.Сайханбилэг: Хугацаагаа хэлж байна.

Ц.Нямдорж: Наадах чинь  дахиад зөрчил болно тэрэндээ хүрч ярих юм болбол.

Ж. Сүхбаатар: За ямар ч байсан тэгээд.

Ц.Нямдорж: Улсын Их Хурал 14 хоногийн дотор Цэцийн дүгнэлтийг авч хэлэлцээгүй, энэ нь хууль зөрчсөн үйлдэл гээд дахиад араасаа хуулийн зөрчил дагуулна. Ийм утгагүй юм ярьдагаа болих хэрэгтэй. Өөрт нь ашигтай байвал ямар ч тохиолдолд хууль зөрчихийг хэлж байгаад зөрчдөг, ашиггүй бол янз янзын юм хийгээд яваад байдаг Ардчилсан намын нөхдүүд болих хэрэгтэй ш дээ. 

Ч.Сайханбилэг: Утгатай утгагүйг. 

Ц.Нямдорж: Би утгатай ярьж байна. Сайханбилэгээ чамаас илүү би энэ төрд нэг хэдэн жил оймс элээчихсэн юм шүү. Би маш их утгатай юм ярьж байна. 

Ж.Сүхбаатар: За Нямдорж сайд 

Ц.Нямдорж: Урьд нь хууль зөрчиж байсан гэдгээр дараачийн юманд зөрчил гаргаж болохгүй ээ. 

Ч.Сайханбилэг: Урьд нь таны үед зөрчиж байсан хуулиудаа засаж янзлая гэж байна ш дээ. 

Ц.Нямдорж: Үгүй байхаа. Миний үед 14 хоногт нь хийдэг байсан юм.

Ж.Сүхбаатар: За Сайханбилэг даргаа, за ямар ч байсан байна ш дээ энд сая Нямдорж гишүүн ч гэсэн өөрөө асуудлаа хэлж байна. Ер нь бол зүгээр Дэгийн тухай хууль л, энэ Цэц ч гэсэн удаа дараа би Үндсэн Хуулийн Цэцэд итгэмжлэгдсэн төлөөлөгчөөр орж байсан. Энэ асуудлаар ер нь Үндсэн Хуулийн Цэцийн хуралдаан дээр бол байнга итгэмжлэгдсэн төлөөлөгчид сануулж хэлж байгаа. Ер нь одоо Улсын Их Хурал хуульд заасан хугацаанд авч хэлэцэхгүй байх, ямар нэгэн аргаар энэ цэцийн дүгнэлтэнд одоо анхаарал тавьж биелэлтийг хангах тал дээр их муу байгаа шүү гэж хэлэгдэж байгаа юмаа. Тэгэхээр энэ дээр энэ Дэгийн хуулийг шинэчилж байгаа үед анхаарах ёстой юм шиг байгаа юм. Тэгээд та бүхэн ч гэсэн бас энэ дэгийн тухай хуулийг энэ Цэцийн дүгнэлтийг хэлэлцүүлэх асуудал дээр бас хууль зөрчих байдлыг удаан хугацаанд гаргуулахгүй байх талаар бас анхаараарай гэж хэлмээр байна. Ингээд дараагийн хэлэлцэх асуудалдаа оръё. Хоёрдох асуудал болохоор бусад асуудлын хүрээнд энэ асуудлын.       

Ц.Нямдорж: Хэзээ тэгээд болсон. 

Ж.Сүхбаатар: Үгүй ээ түрүүн хариулчихсан л даа. За одоо өөр тайлбараа хэлчихсэн, төдийд өдийд гэж хэлээгүй.     

Ц.Нямдорж: Тэгээд Сайханбилэг хууль зөрч гэхлээр нь бид нар хууль зөрчөөд халдашгүй хороо хуралдчихсан юм уу?

Ч.Сайханбилэг: Та энэ хууль зөрчиж байгаа байдлыг тогтоодог субъект нь биш ш дээ. 

Ц.Нямдорж: Би хэлж байна. Наад хуулин дээр 14 хоног гээд улаан цайм биччихсэн юм.

Ч.Сайханбилэг: Та бид хоёр яг адилхан нэг нэг саналтай Их Хурлын гишүүд.

Ц.Нямдорж: Битгий дэмий юм яриад бай. 

Ч.Сайханбилэг: Бие биенийхээ хууль зөрчиж байгаа үнэн худлыг та ч тогтоодог юм биш.

Ц.Нямдорж: Наана чинь 14 хоногийн дотор хэлэлцэнэ гээд хар дээр цагаан дээр бичигдчихсэн. Наадахад чинь Улсын Их Хурал захирагдах ёстой, Улсын Их Хурал дахь намын бүлгүүд захирагдах ёстой, Улсын Их Хурлын гишүүд бас яах ёстой. 

Ч.Сайханбилэг: Хар дээр цагаан дээр Ардчилсан намын бүлэг завсарлага яг хуулинд заасны дагуу авч байна.

Ц.Нямдорж: 14 хоногт амжиж завсарлага аваад, 14 хоногтоо багтаагаад та нар асуудлаа шийдэж байх ёстой. Тэр хуулийн хугацаанд та нар хашигдах ёстой, хэн чинь ч гэсэн. Нямдорж ч гэсэн ялгаагүй. Бүх хүн. 

Ж.Сүхбаатар: За тэрийг Нямдорж одоо ойлгож байгаа. 

Ч.Сайханбилэг: Өнөөдөр энэ хууль хэлэлцэж байгаа хугацаа чинь ч гэсэн 15 хоног чинь өнгөрчихсөн байгаа.

Ц.Нямдорж: Улс төрийн юм ярьж байгаа болбол, улс төрийн юм ярих гэж эхэлж байгаа бол олон долоон юм битгий ярьж бай. 

Ч.Сайханбилэг: Хууль ярих гэж байвал өнөөдөр ч гэсэн 15 хоног чинь өнгөрчихсөн байгаа ш дээ. Хаана одоо хууль зөрчиж, хуулийн дагуу юм хийж байгаа юм бэ?

Ц.Нямдорж:Тэр Цэцийн дүгнэлт гарахыг бид нар мэдээгүй. Мэдээгүй, мэдээгүй. 

Ч.Сайханбилэг: Хуулийн дагуу яаж шийдэж байгаа юм бэ?

Ц.Нямдорж: Наадах чинь бол тэр Цахилгаан холбоо компани хавьд эргэлдэж хийдэг ажилтай ижил юм биш. Бид нар тэр Цэцийн дүгнэлт гарна гэдгийг халдашгүй хорооны гишүүд, Их Хурал мэдээгүй. 

Ч.Сайханбилэг: Энэ ч гэсэн цэргийн прокурор шиг ингээд л дээрээс тушаадаг байгууллага биш ш дээ. 

Ц.Нямдорж: Цэц дүгнэлтээ гаргасан, Цэцийн дүгнэлтийг Их Хурал 14 хоногийн дотор хэлэлцэх ёстой. 

Ч.Сайханбилэг: Адилхан ш дээ. Прокурор цэргийн тэр босоо дээшээ, босоо удирдлагатай байгууллага нь тушаадаг юм байгаа биз.

Ж.Сүхбаатар: Энд асуудал бол байгаа. Яг энэ дээр бол ойлгож байгаа гэж үзэж байна.

Ц.Нямдорж: Чам шиг дутуу боловсрогдчихсон юм энд орж ирээд улаан цайм хууль зөрчөөд юм яриад байж болохгүй. Больж үз. Тэгвэл чи Цэц дээр очиж наад танилцуулгаа хийгээч. Хариуцлагаа хүлээ чи.

Ч.Сайханбилэг: Та дээр үеийн чулуун зэвсгийн үеийн таны бодол ёстой биш би дараа нь бас хөгжилтэй газруудад очиж таны хажууд ном үзсэн юм. Тэгээд л чулуун зэвсгийн үеийнхээ юм яриад өөрийгөө мундаг өргөмжилчихсөн, хаана байгаа юм бэ?  

Ц.Нямдорж: Хариуцлагаа хүлээ чи. Хариуцлагаа хүлээ чи.

Ж.Сүхбаатар: За энэ асуудал, хоёрдох асуудлын хүрээнд байна ш дээ. 

Ц.Нямдорж: Идэж уухын дон тусчихсан биш битгий хууль зөрчөөд бай чи.

Ч.Сайханбилэг: Цэцийн хэдэн гишүүдийнхээ юуг засч чадахгүй байж. 

Ц.Нямдорж: Юу гэнээ?

Ч.Сайханбилэг: Цэцийн хэдэн гишүүдийнхээ юуг, ийм утгагүй. 

Ц.Нямдорж: Цэцийн хэдэн гишүүдийг яасан юм бэ? Цэцийн хэдэн гишүүдийг Их Хурал захирах ёстой юм уу? 

Р.Гончигдорж: Сүхбаатар даргаа.

Ц.Нямдорж: Үндсэн хууль мэддэг юм уу чи?

Ч.Сайханбилэг: Та завсарлага авч байгаа, юу яаж байгаа, эсвэл юу. 

Ц.Нямдорж: Тэр завсарлага чинь 14 хоногийн хугацаандаа хашигдах ёстой юм за юу. Та нар санаатайгаар энэ асуудлыг будлиулж ийм юм хийж байгаа юм. 

Р.Гончигдорж: Энэ маргаад байгаа асуудал дээр ганцхан үг хэлчихье. 

Ж.Сүхбаатар: Одоо энэ хэрэггүй биз дээ? Сая завсарлага авчихсан.

Ч.Сайханбилэг: Ер нь бол бүлэг завсарлага авах хэн нэгнээс загнуулж магнуулж байж авдаг ч юм биш. 

Ж.Сүхбаатар: Аа тэгэхдээ нөгөө талд нь бас. 

Ц.Нямдорж: Битгий хууль зөрч гэж байна за юу, хуулин дотор хуулийнхаа хугацаан дотор завсарлага авч бай. 14 хоногтоо. 

Ж.Сүхбаатар: За Нямдорж даргаа одоо хоёрдох асуудлаа яриад явчихъя. 

Ч.Сайханбилэг: Хууль зөрчдөг байж байгаад одоо л нээх хууль зөрчихгүйгээ гайхаж ярьж гэнэ.

Ж.Сүхбаатар: Хоёрдох асуудлын хүрээнд энэ Байнгын хорооноос. 

Ц.Нямдорж: Чи нэг Ардчилсан Намын бүлгийн дарга гэдгээ юу гэж бодоод байгаа юм бэ? Наад бичигдчихсэн хуулиа унш за юу. 14 хоног гэж байгаа даа. 

Ч.Сайханбилэг: Та Хууль зүйн сайд гэдгээ бас орж ирж хүмүүсийг загнана гэж бодоод байгаа юм уу? Яг ш дээ. Та бид 2 яг ижилхэн саналтай Их Хурлын адилхан гишүүд за юу. 

Ц.Нямдорж: Тийм юм байхгүй, тийм юм байхгүй. Чиний гишүүн гэж хаашаа харсан юм байдаг юм бэ?        

Ч.Сайханбилэг: Таны гишүүн гэж бас юу байдаг юм бэ? Үхсэн баас юугаараа илүү юм бэ Та? Юугаараа илүү юм бэ? Юугаараа илүү юм бэ Та? Та бол нээрээ нэг хэдэн жилийн өмнө төрснөөрөө илүү байх. 

Ц.Нямдорж: Хууль зөрчиж байнаа чи, хууль зөрчиж байна.

Ч.Сайханбилэг: Та хэдэн жилийн өмнө төрснөөрөө илүү байх. Таныг тэтгэвэрт сууж байхад би төрд зүтгэж л байна. Та бид хоёр хугацааны хувьд.

Р.Гончигдорж: Сүхбаатар даргаа би энэ дээр ганцхан зүйл хэлчихье. 

Ц.Нямдорж: Чи миний өмнө, чи миний өмнө улс төрийн тэтгэвэрт гарна за юу чи миний өмнө улс төрийн тэтгэвэрт гардаг ш дээ чи, би гараагүй явж байгаа, чи дахиад гарна за юу. Чам шиг юмыг гарганаа, чам шиг юмыг ард түмэн гаргана за юу.

Ч.Сайханбилэг: Та илүү шивэртэй байгаагаараа илүү оймс илүү илээсэн байх. Наадах чинь цаг хугацааны асуудал. Таныг тэтгэвэрт сууж байхад би бол төрд зүтгээд л явж байна. Хугацаа нь ингэж гардгийн за. Зөрүү нь ингэж гардаг юм.  

Ц.Нямдорж: Чадахгүй. Чи надаас өмнө тэтгэвэрт гарна за уу. Чам шиг юмнууд надаас өмнө зөндөө гардаг юм за юу. Чи ч гарна. 

Ч.Сайханбилэг: Яг ш дээ, яг ш дээ.

Ж.Сүхбаатар: Өнөөдөр хөөш Үндсэн Хуулийн баярын өдөр. Бас жаахан яаа. Үндсэн Хуулийн баярын өдөр одоо ингэж яриад яах вэ?      

Р.Гончигдорж: Зогсч бай. Би нэг ганцхан зүйл хэлчихье тэгэх үү.

Ж.Сүхбаатар: За

Р.Гончигдорж: Улсын Их Хурлын Байнгын хороо, Улсын Их Хурал энэ асуудлыг хэлэлцэж байна ш дээ. Энэ хэлэлцэнэ гэдэг ойлголтоо бас яах хэрэгтэй. Байнгын хороогоор асуудал орж ирсэн. Хэлэлцүүлгийн нэг бүрэлдэхүүн хэсэг бол хэлэлцүүлгийн явцад завсарлага авах тухай асуудал өөрөө бүрэлдэхүүн хэсэг нь. Тиймээс бид нар өөрсдөө хууль зөрчөөгүй, процессын үйл явц явж байгааг хууль зөрчлөө гэж өөрсдөө дүгнэлт хийж ингэж маргаад огт хэрэг байхгүй. Тийм л дүгнэлтийг хэлмээр байна. Баярлалаа.

Ж.Сүхбаатар: За Хоёрдох асуудлын хүрээнд юу, Их Хурлын хувьсгалт юу Их Хурал дахь Ардчилсан Намын бүлэг энэ асуудлаар Төрийн байгуулалтын байнгын хороон дээр завсарлага авсан. За манай энэ Хууль зүйн байнгын хороон дээр бас завсарлага авч байна. Ингээд сая түрүүн яригдсан асуудлуудыгаа бас бодолцоод ингээд асуудлаа бас хэвийн үргэлжлүүлэх бололцоо олдох байх. За 

Ч.Сайханбилэг: Энэ Засгийн газрын гишүүн орж ирж Их Хурлын гишүүдийг загнаад, хууль зөрчөөд байх ямар хэрэг байгаа юм бэ? 

Ц.Нямдорж: Би ч гэсэн Их Хурлын гишүүн за юу. Их Хурлын гишүүнийхээ хувьд ярьж байна.

Ч.Сайханбилэг: Би ч гэсэн гишүүнийхээ хувьд ярьж байна. Нэг нь орж ирж загнаад байдаг юу юм бэ? Хаашаа юм бэ? 

Ж.Сүхбаатар: Тэрийг одоо тэгээд даргын дэргэдэх зөвлөл дээрээ сайн ярьцгаая тиймээ. За ингээд хоёрдох асуудал байнгын хорооноос байна ш дээ “Зарим яам агентлагуудын үйл ажиллагаатай танилцах үүрэг бүхий хэд хэдэн ажлын хэсгүүд байгуулагдаж байгааг та хэд мэдэж байгаа. Эдгээр ажлын хэсгүүдийг бас юу энэ төсөлд тусгагдсан энэ ажлын хэсгийн бүрэлдэхүүний талаар та бүхэнд уншиж танилцуулъя.

Д.Лүндээжанцан: Яах юм бэ? Уншчихлаа. 

Ж.Сүхбаатар: За уншчихсан уу. Уншчихсан уу. За энэ дээр тэгвэл “Ажлын хэсэг байгуулах” тухай байнгын хорооны тогтоолын төсөлд саналтай гишүүн байна уу. 

Д.Лүндээжанцан: Энэ чинь одоо тэгээд очоод танилцах л юм байгаа биз дээ тиймээ? 

Ж.Сүхбаатар: Тийм.

Д.Лүндээжанцан: Тэрнээс одоо хэрэг бүртгэх, мөрдөн байцаах үйл ажиллагаанд оролцоно гэж байхгүй биздээ?

Ж.Сүхбаатар: Долоо гэдэг чинь энэ найман ч ажлын хэсэг байгуулахаар тогтоолын төсөл байгаа. Хоёр тогтоол.

Ч.Сайханбилэг: Нэг гишүүнийг хэдэд хуваарилах зарчим барьсан юм бэ? 

Ж.Сүхбаатар: Үгүй ээ одоо өөрсдийнх нь саналыг нь аваад л ингээд л хийсэн гэж ойлгож байгаа шүү дээ. Би бол саналаа өгөөд л байнгын хорооны даргатай ярьж байгаад л өөрөө жишээ нь саналаа өгөөд л орсон. Төд өд гэсэн юм бол байгаагүй байх. Жекей дарга өөрөө бас энэ бодолцож байгаад оруулсан бололтой юм шиг байна л даа. Заримыг нь саналыг нь аваагүй бол. Р.Гончигдорж гишүүн чинь яасан өөр юманд оръё гээд байна уу? Аан би ч бас одоо гурав дөрөв ч байна уу үгүй юу. Тийм л болчихоод байгаа байх. Аа зүгээр гишүүнийх нь юугаар биш үү. Аа аа зөв зөв зөв. Уучлаарай.

Д.Оюунхорол: Авилгал дээр очдог юм уу.

Ж.Сүхбаатар: Та гэхдээ та өөр санал байхгүй биз дээ. Энүүгээр нь юу яачих уу за за за.

Ч.Сайханбилэг: Сүхбаатар даргаа дотуур нь гүйлгэж болох уу?

Д.Оюунхорол: Сүхбаатараа авилга дээр.

Ж.Сүхбаатар: Оюунхорол гишүүн авилга дээр орох юм уу тээ? 

Ч.Сайханбилэг: Тэр юун дээр яаман дээр бол аягүй олон хүн байгаа юм байна ш дээ. Би тэрнээс гараад Гадаадын иргэн, харъяатын асуудал дээр оччихъё.

Ж.Сүхбаатар: Гадаадын иргэн, харъяат руу. За өөр.

Д.Лүндээжанцан: Яамнаас гаръя. Ч.Сайханбилэг гарвал би гаръя, би гаръя. 

Ж.Сүхбаатар: Тийм. Хууль зүйн яамнаас гарч байна л даа.     

Ч.Сайханбилэг: Яаж байгаа юм бэ?

Ж.Сүхбаатар: Тиймээ тийм. Лүндээ дарга чинь хаашаа очиж, өөр ажлын хэсэг дээр орох юм уу? Аан байна уу за за. Эндээсээ хасуулчих юм байна тээ. За энэ чинь өөр саналгүй юу тээ. Өөр саналгүй бол байнгын хорооны тогтоолоо баталчихъя. За эхний энэ ажлын хэсэг байгуулах тухай хоёр тогтоол байна. Энэ хоёр тогтоолын эхнийх нь Хууль зүйн байнгын хорооны тогтоол нь долоон ажлын хэсэг байгуулах ийм тогтоол байгаа. Энэ тогтоол дээрээ саналгүй бол гишүүдийн саналыг хураая. Ингээд дэмжиж байгаа гишүүд гараа өргөхгүй юу. За есөөс ес. За дараачийх нь энэ авилгын эсрэг хуультай, хуулийн хэрэгжилттэй холбоотойгоор байгуулагдах ажлын хэсэг байна. Энэ тогтоол дээр гишүүдтэй, тустай байгаа. 

Д.Лүндээжанцан: Энэ тэгээд байна ш дээ хуультайгаа аль хир нийцэж байна юэ? Цэц мэцийн үйл ажиллагаатай яана гэж ярьчихаад бид нар больсон ш дээ.

Ж.Сүхбаатар: Хуулин дээрээ бол энд үгүй харин энд хуулин дээрээ болвол Улсын Их Хурал авилгатай тэмцэх хууль тогтоомжийн хэрэгжилт, авилгын ерөнхий нөхцөл байдлын талаар авилгатай тэмцэх газрын мэдээллийг жил бүр мэдээлнэ гэж байгаа ш дээ. Тэгэхээр энэ хүрээндээ л очоод хууль тогтоомжийн хэрэгжилт ямар байгааг болбол бас одоо танилцахад болбол болохгүй юм байхгүй байх л даа. Тийм. Ирэх оны энэ оны чинь мэдээллийг бид нар мэдээлэх юм байна ш дээ. Тэгээд тэндээ очоод танилцах ёстой юм байна. За энэ дээр гишүүд дэмжиж байгаа гишүүд гараа өргөхгүй юу. За ингээд есөөс ес. За ингээд хоёр тогтоолын төсөл батлагдлаа. Хаана? Одоо сонирхол нь тийм байсан л юм байлгүй дээ. За бас танин мэдэхүй талаас ч зүгээр байх л даа. За ингээд хэлэлцэх асуудал дууслаа. Баярлалаа. 


Хуралдаан 15 цаг 03 минутад өндөрлөв.


Соронзон хальснаас хянаж буулгасан:

